DRAFFT

GALW SIR GÂR – SAFONAU GWASANAETH

Gwybodaeth am y llyfryn hwn a'n safonau gwasanaeth

Mae Galw Sir Gâr - Safonau Gwasanaeth yn disgrifio'r Safonau sydd gennym ar gyfer darparu Gwasanaethau i'n Cwsmeriaid. Bwriad y Safonau yw rhoi gwybod i chi am y gwasanaeth y gallwch ei ddisgwyl gennym, ac rydym yn gobeithio y byddant yn ddefnyddiol ichi. Byddwn yn monitro ein perfformiad drwy ei gymharu â'r safonau hyn i sicrhau ein bod yn rhoi gwasanaethau rhagorol ichi, ac os na fyddwn, am ryw reswm, yn gallu cyrraedd y safon byddwn yn rhoi gwybod ichi ac yn sicrhau eich bod yn cael y wybodaeth ddiweddaraf. 

Gwasanaeth Galw Sir Gâr

Mae Galw Sir Gâr yn galluogi holl gwsmeriaid Cyngor Sir Caerfyrddin i gael mynediad i amrywiaeth eang o wasanaethau'r Cyngor a chael gwybodaeth amdanynt. 

P'un a yw'n well gennych gysylltu â gwasanaethau’r cyngor ar-lein, dros y ffôn, neu eich hunan, mae Galw Sir Gâr yn rhoi mwy o ddewis ichi a mwy o oriau agor.
Mae Galw Sir Gâr yn delio â 560,000 o ymholiadau cwsmeriaid bob blwyddyn. Mae staff cyfeillgar a phroffesiynol ein Gwasanaethau Cwsmeriaid yn delio â llawer o'ch galwadau ffôn i'r Cyngor a nhw sy'n eich cyfarch pan fyddwch yn dod i un o'n Canolfannau Gwasanaethau Cwsmeriaid. Bydd pob un o'n tîm yn ceisio eich helpu gyda'ch ymholiadau neu'n rhoi cyngor ichi am asiantaethau eraill a allai fod o gymorth ichi. 

Adborth

Mae'r safonau gwasanaethau hyn yn ymwneud â gwasanaethau rydym ni'n eu darparu i chi ac mae arnom angen eich adborth chi sy'n cael ei werthfawrogi'n fawr gennym. Mae'n bosibl eich bod am weld newidiadau neu fod gennych syniadau am welliannau y gallem eu gwneud. Os felly, rhowch wybod inni.  Os oes gennych sylwadau, yna cysylltwch â ni – gyda'n gilydd gallwn sicrhau ein bod yn darparu'r gwasanaethau rydych chi'n dymuno eu cael. 

Gallwch roi eich adborth inni mewn sawl gwahanol ffordd:

· Gwefan

www.sirgar.gov.uk

· E-bost 

galw@sirgar.gov.uk

· Ffôn


01267 234567

· Neges destun
07892 345678

· Wyneb yn wyneb
Siarad â Goruchwyliwr neu aelod o staff yn un o'n Canolfannau Gwasanaethau Cwsmeriaid

· Llythyr
Galw Sir Gâr - Gwasanaethau Cwsmeriaid, Adeiladau’r Cyngor, Heol Cilgant, Llandeilo, Sir Gaerfyrddin, SA19 6HW.

· Ffacs


01558 825346


Ein hamcanion


Ein nod yw darparu gwasanaeth o safon sy'n rhoi'r cwsmer yn gyntaf ac sy'n gwella'n barhaus.  

I'n helpu i gyrraedd ein nod, byddwn yn gwneud y canlynol:

· Ei gwneud yn hawdd cysylltu â ni ac ymateb yn gyflym;

· Gwneud ein gwasanaethau mor hygyrch ag sy'n bosibl i bawb; 

· Bod yn broffesiynol ac yn gwrtais bob amser;

· Parchu cyfrinachedd bob amser;

· Sicrhau bod ein staff yn gallu rhoi'r cymorth gorau posibl ichi drwy fuddsoddi'n barhaus mewn hyfforddiant;

· Ceisio sicrhau bod y wybodaeth yn berthnasol ac wedi'i hysgrifennu mewn iaith syml a rhoi eglurhad lle bo angen; 

· Cyhoeddi amserau agor ein holl wasanaethau; 

· Rhoi gwybod ichi am ein gwasanaethau a'n cyfleusterau a sut i'w defnyddio'n effeithiol; 

· Sicrhau bod y Canolfannau Gwasanaethau Cwsmeriaid yn lân, diogel, cyffyrddus a di-fwg. Byddwn yn darparu cyfleusterau cyfweld preifat a ffôn ichi ei ddefnyddio lle bo'n briodol;
· Gwrando ar anghenion ein cwsmeriaid ac ymateb iddynt a sicrhau ein bod yn rhoi ystyriaeth i'ch barn a'ch sylwadau wrth adolygu a datblygu polisïau a gweithdrefnau;

· Ymchwilio i unrhyw gwynion a wneir am ein gwasanaeth a rhoi ymateb sy'n dangos ein bod wedi ystyried popeth yn llawn;

· Rhoi'r wybodaeth ddiweddaraf ichi o ran y modd yr ydym yn perfformio'n unol â'n safonau;

· Gwella'n barhaus ein perfformiad o ran dangosyddion allweddol (gweler isod).

Ein targedau perfformiad

Pan fyddwch chi'n ein ffonio ar ein rhif ffôn 01267 234567, ein nod yw:

· Ateb eich galwadau ffôn o fewn15 eiliad o leiaf 85% o'r amser;

· Darparu gwasanaeth dwyieithog. 

Pan fyddwch chi'n ymweld ag un o'n Canolfannau Gwasanaethau Cwsmeriaid, ein nod yw: 
· Eich gweld o fewn 10 munud ar ôl ichi gyrraedd. Bydd eglurhad yn cael ei roi os rhagwelwn y bydd angen ichi aros dros 15 munud. 

· Ymdrin â'ch ymholiad ein hunain yn y fan a'r lle mewn o leiaf 80% o achosion.

· Darparu gwasanaeth dwyieithog

Wrth ymdrin â'ch negeseuon testun, ein nod yw:

· Ei gydnabod o fewn un diwrnod gwaith ar ôl ei dderbyn;

· Ymateb iddo o fewn deg diwrnod gwaith ar ôl ei dderbyn.

Wrth ymdrin â'ch e-bost, ein nod yw:

· Ei gydnabod o fewn un diwrnod gwaith ar ôl ei dderbyn;

· Ymateb iddo o fewn deg diwrnod gwaith ar ôl ei dderbyn.

Wrth ymdrin â'ch cwyn, ein nod yw:

· Cydnabod eich cwyn o fewn tri diwrnod gwaith ar ôl ei dderbyn;

· Cymryd eich cwyn o ddifrif a cheisio datrys y sefyllfa;

· Rhoi gwybod ichi beth yw canlyniad ein hymchwiliad o fewn 10 diwrnod gwaith ar ôl ei dderbyn.

Ein nod yw llwyddo i sicrhau 95% o ran boddhad cwsmeriaid ar draws y gwasanaeth Galw Sir Gâr.

Sut mae cysylltu â ni

Gallwch gysylltu â ni dros y rhyngrwyd, yn ysgrifenedig drwy lythyr, e-bost neu ffacs, dros y ffôn neu drwy ymweld â ni a siarad â ni wyneb yn wyneb.
Manylion cyswllt

· Trwy ein gwefan 

www.sirgar.gov.uk

· Trwy neges destun

07892 345678

· Trwy lythyr 
Galw Sir Gâr - Gwasanaethau Cwsmeriaid, Adeiladau’r Cyngor, Heol Cilgant, Llandeilo, Sir Gaerfyrddin, SA19 6HW

· Trwy e-bost


 galw@sirgar.gov.uk

· Trwy ffacs


01558 825346

· Trwy ffonio


01267 234567

· Trwy ymweld ag un o'n Canolfannau Gwasanaethau Cwsmeriaid yn Rhydaman, Caerfyrddin neu Lanelli

Gallwch gael cyfarwyddiadau ac oriau agor ar ein gwefan neu gallwn ni eu rhoi ichi dros y ffôn neu eu hanfon atoch.

